
O Cabeso

Editorial: Amigos da Dorna

“Pretendemos que este boletin informativo que tes nas tias mans sexa un elemento de difusion da cultura
marifieira, asi como un vehiculo para dar a cofiecer a nosa asociacion e as actividades que realizamos ¢ longo do
ano”. Con estas verbas comezaba fai 12 anos a escribirse -e nunca mellor dito- un capitulo fundamental da historia
da Asociacién de Amigos da Dorna de Portonovo. Ese que se deu en chamar O Cabeso e que dende entdn -e ala van
10 ediciéns- nos acompafiou dun xeito mais ou menos periddico para dar cumprida conta dalgins dos
acontecementos que marcaron o discorrer da asociacion neste tempo: 0 momento da sta fundacion, a construcion
da Jatifia, a organizacion das Travesias de San Roque e das Regatas do Sepelo, as viaxes a Douarnenez e Brest, a
catéstrofe do Prestige, a recuperacion do Platuxa, a participacion nas Festas da Raia e nos Enterros da Sardifia, o
agasallo da Bicoca, a consecucion do Local Social e, como non, a presenza en infinidade de encontros,
concentracions e regatas por toda a costa galego-portuguesa. E QUE ASI CONTINUE POR MOITOS ANOS!

Chegados a este punto, o compromiso de responsabilidade, pois, é dobre: por unha banda coa cultura
maritima tradicional e por outra coa propia memoria da nosa asociacion. Algo do cal a directiva actual era
perfectamente consciente cando fai dous anos se embarcou na aventura de manter vivo un legado en crecemento e
que agora correspéndenos transmitir coa satisfaccion de ter contribuido modestamente & sua consolidacion. E foi
precisamente iso 0 que nos motivou dende enton, e especialmente no Ultimo ano, para traballar arreo con animo de
resolver algins males que semellaban endémicos -e que supufian un serio atranco para a continuidade da
asociacion- e que agora parecen estar en vias de solucion, tales como o Proxecto Platuxa e o Local Social. Pero de
iso xa falaremos mais en detalle nas seguintes paxinas.

Alén do xa escrito, esta décima edicién de O Cabeso, seguindo a lifia marcada polas derradeiras
publicacidns, pretende deixar testemufia documental do acontecido nun ano 2010 cheo de traballos e moitas festas,
cuxo recordo -se o alcohol non o impediu ainda- permanecera por longo tempo nanosa memoria.

A intensa tempada laboral comezaba cedo, tanto que a mediados de xaneiro recibiamos con gratitude a
doazén dunha dornifia de tope, a Boca Junior, por parte de Pruden. Unha vez asimilada a boa nova, e sen tempo para
meterlle man as sUas cadernas, tocaba ocuparse da organizacién do Enterro de Sardifia. Asi, chegado o dia 17 de
febreiro tiflamos todo preparado -vifio e churrasco incluido- para brindarlle unha despedida de categoria a aquela
sardifa-pirata que tanta satisfaccion nos deu ver rematada. Un mes despois, a finais de marzo, tras algunhas intensas
xornadas de traballo, a Jatifia voltaba ben fermosa 6 mar, e con ela as ansias de navegar de todos os que durante a
primavera nos aventuramos a mollar o cu polaria adiante. A Bicoca non tardou en seguir os pasos da sda irma maior
e para principios de maio, despois de desfilar pola carpa da Festa da Raia -na que tamén participamos co xa
tradicional stand de Amigos da Dorna-, estaba preparada para abandonar o seu refuxio invernal. A partires de ai
todo foi pensar na organizacion da 111 Regata do Sepelo, o cal explica que un ano mais o balance do acontecido o dia
12 de xufio fose moi positivo. O igual que positivas foron as nosas experiencias en todos e cada un dos eventos do
calendario estival galego-portugués nos que participamos: llla de Arousa, Vila do Conde, Muros, Redes, Aldan,
Moafia, Combarro, Bueu, Ons e Porto Meloxo. Mais non sé de festa vive o home, asi que chegado setembro
decidimos pofiernos mans a obra co Local Social, e nesas estamos ainda.

O Cabeso

-presente e futuro-

Como os propios socios fundadores admiten, cando ala polo ano 1997 un grupo de colegas decidiu crear a
Asociacion de Amigos de Dorna de Portonovo, ningln deles pensaba que a aventura ia durar tanto. Pese ao seu
inicial escepticismo, o certo é que 13 anos despois -e con moitas facianas novas- seguimos a loitar por manter o
rumbo que aqueles intrépidos trazaron. E non imos ceder no empefio. Podemos supofier entdn que a sua ilusion por
recuperar, conservar e promover a cultura marifieira tradicional debia ser certamente profunda. De feito, de non ter
sido por ese entusiasmo, a realidade actual de Amigos da Dorna nada teria que ver coa que hoxe en dia cofiecemos e
gozamos.

Asi e todo, alén de congratularnos co amencer da asociacion -sobre o cal, por certo, moito tefien falado en
nameros anteriores voces ben cualificadas para tal tarefa- agora toca mirar mais ala. Se desexamos garantir a sia
continuidade a longo prazo, debemos acordar unhas estratexias de traballo -a un par de anos vista, por exemplo- de
cara a mellorar o funcionamento -tanto interno como externo- da asociacion. E o momento de afrontar o presente
convision de futuro!

Antes de nada, é de vital importancia configurar unha equipa de direccionén con gafias de asumir a
responsabilidade de manter viva a asociacion e, polo tanto, comprometida cos traballos que elo implica. Debera ser
un grupo amplo e ben estruturado, no que o reparto de tarefas responda con l6xica a organizacion por cargos
directivos. Deste xeito serd moito mais sinxelo xestionar o funcionamento ordinario da asociacion. Con todo,
avogamos por gque sexa un grupo sempre aberto a novas incorporacions ou & participacion puntual de todos os que o
desexen. De feito, seria Optimo contar coa colaboracién dos socios para a organizacion dos compromisos
ocasionais, tales como o Enterro da Sardifia, a Festa da Raia ou a Regata do Sepelo, ou simplemente para ocuparse
dos habituais traballos de mantemento das dornas.

Non menos importante sera o papel que xogue o Local Social no futuro de Amigos da Dorna. Ben é certo que
de momento ainda queda traballo por facer para rematar de acondicionalo, mais se todo avanza como esta previsto
poderia estar listo nun par de meses, e enton habera que organizarse para sacarlle o maior rendemento posible. Se o
xestionamos ben, os beneficios serdn incuestionables, dende axilizar o funcionamento da asociacion ata facernos
mais visibles e accesibles para os socios e, en xeral, para todos os vecifios.

Por outra banda, entre todos os logros acadados nos ultimos anos, hai un de gran transcendencia e que
posiblemente tefia pasado desapercibido para moitos: a incorporacién dun nutrido nimero de xente nova, que de
algln xeito ven a garantir o inevitable relevo xeracional -agardemos que tamén se manifeste na configuracién da
nova directiva-. Poderiamos darnos por satisfeitos con elo, pero estimamos mais intelixente seguir traballando para
manter esta tendencia de apertura a novos -no dobre sentido da palabra- socios, botando man para elo incluso de
iniciativas innovadores, como a de tentar ofertar regularmente talleres de navegacion para principiantes.

E finalmente, mais non menos importante, achamos que é preciso que a asociacion mantefia unhas canles de
comunicacion operativas, entre as que a paxina web WWW.AMIGOSDADORNA.ORG e o correo electronico
deberian cumprir un papel determinante. Asi, queremos amosar a nosa intencion de ofrecer periodicamente
informacidn actualizada do que vaia acontecendo nas entrafias de Amigos da Dorna.

A nova directiva ten a responsabilidade de dirixir e levar a cabo todo o0 anteriormente exposto, mais non
podemos agardar a que as directivas, a parte de desenvolver o traballo organizativo tefian que facer o resto de
traballos sen mais colaboracion ca de un par de socios. Tense que ter claro, que a Asociacion Amigos da Dorna de
Portonovo formana os socios, para disfrutar das dornas, para coidalas; para disfrutar das regatas e concentracions,
para organizalas; para disfrutar do noso local, para acondicionalo. Que sepan 0s sefiores e sefioras socias desta
Asociacion, que para ter un disfrute, terd que haber un traballo previo, e cantos mais colaboremos no traballo, mais
disfrutaremos del. Tomen nota os aludidos, & vez que disfruten deste novo nimero do Cabeso, feito realidade
gracias as aportacions dos patrocinadores que se mostran nas seguintes paxinas.

